
ᐁᑲ ᑲ ᑎᐸᐃᑲᑌᐠ 
ᒥᐱᑎ ᐱᒥᐃᐧᐁᐧᐃᐣ 
ᑲ ᑎᐸᑫᓂᑕᑯᓯᒋᐠ 
ᑭᔐᔭᐊᐧᐊᐠ ᐅᒋ
ᐅᐣᑌᕆᐅ ᑭᔐᔭᐊᐧᐊᐠ ᒥᐱᑎ ᐱᒥᐃᐧᐁᐧᐃ ᐊᑐᐢᑫᐧᐃᐣ 
(OSDCP ᑲ ᐃᒋᑲᑌᐠ) ᓇᓇᑲᒋᐁᐧᐊᐠ ᒥᓯᐧᐁ ᑭᔐᔭᐊᐧᐊ ᑲ 
ᑎᐸᑫᓂᑕᑯᓯᓂᒋ ᑭᒋ ᐊᔭᓂᒋ ᐅᒣᓂᐤ ᐧᐃᒋᐃᐧᐁᐧᐃᓂᓂᐤ᙮

ᐊᐧᐁᓂᑲᐣ ᐊᓇ ᑲ ᑎᐸᑫᓂᑕᑯᓯᐟ?
ᑭ ᑎᐸᑫᓂᑕᑯᓯᐣ ᑭᒋ ᐊᐸᒋᑕᔦᐣ ᐅᒪ ᑭᔕᐢᐱᐣ:

• 65 ᐃᐢᐱᑎᓯᐧᐊᓀ ᓀᐢᑕ ᐱᑯ ᐊᐧᐊᓯᑌ

• ᐅᐣᑌᕆᐅ ᐊᐢᑭᐠ ᑌᔑᑫᐧᐊᓀ

• �$25,000 ᓀᐢᑕ ᐱᑯ ᓄᑕᐤ ᐃᓂᑯᐠ ᐅᑎᓯᐧᐊᓀ ᐯᔭᐠ ᐱᐳᐣ 
ᐁ ᐯᔭᑯᔭᐣ ᓀᐢᑕ ᐱᑯ $41,500 ᓀᐢᑕ ᐱᑯ ᓄᑕᐤ ᐃᓂᑯᐠ 
ᐅᑎᓯᔦᐧᑫ ᐯᔭᐠ ᐱᐳᐣ ᐁ ᑭᐢᑐᑌᐧᐃᓯᔦᐠ

• �ᐁᑲ ᐊᔭᔭᓀ ᑯᑕᐠ ᒥᐱᑎ ᐱᒥᐃᐧᐁᐧᐃᐣ, ᒧᓇ ᐧᐃᓇ ᐊᓂᒧᒋᑲᑌᐤ 
ᐱᒥᐃᐧᐁᐧᐃᐣ ᑲ ᐅᒋᒪᑲᐠ ᑲᓇᑕ ᒥᐱᑎ ᐱᒥᐃᐧᐁᐧᐃᐣ (CDCP 
ᑲ ᐃᒋᑲᑌᐠ) ᐊᔑᐨ ᐱᑎᓇᐧᐁ ᒥᒋᒥᓂᑯᐧᐃᐣ ᓀᐢᑕ ᐱᑯ ᐱᑐᐡ 
ᑭᒋ ᐅᑭᒪᐤ ᐧᐃᒋᐃᐧᐁᐧᐃᓂᐠ ᑲ ᐅᒋᒪᑲᑭ ᑕᐱᐡᑯᐨ ᐊᔕᒥᑯᐧᐃᐣ, 
ᒪᐢᑭᓯᐧᐃ ᐧᐃᒋᐃᐧᐁᐧᐃᐣ, ᓀᐢᑕ ᐱᑯ ᐧᐃᒋᐃᐧᐁᐧᐃᐣ ᐁ 
ᐃᓂᓂᐧᐊᑭᓱᔦᐣ ᐅᒋ᙮ ᑲ ᐊᐸᒋᑕᒋᐠ ᐅᒣᓂᐤ ᐊᑐᐢᑫᐧᐃᓂᓂᐤ 
ᑕᑭ ᐊᐸᒋᑕᐧᐊᐠ CDCP ᑲ ᐃᒋᑲᑌᓂᐠ ᓀᐢᑕ ᑕᑭ 
ᑎᐸᑫᓂᑕᑯᓯᐧᐊᐠ ᒋᑭ ᐊᔭᒋᐠ OSDCP ᑲ ᐃᒋᑲᑌᓂᐠ ᑌᐱᓇᐠ 
ᔕᐳᐡᑲᐧᑲᐧᐁ ᑲ ᓇᑕᐧᐁᓂᑕᐧᑲᓂᓂᐠ᙮

ᑕᐣᑌ ᑫ ᐃᔑ ᒥᐢᑲᒪᐣ ᒥᐱᑎ ᐱᒥᐃᐧᐁᐧᐃᐣ?
ᒥᐱᑎ ᐱᒥᐃᐧᐁᐧᐃ ᐊᑐᐢᑫᐧᐃᓇ ᑕᑭ ᒥᐢᑭᑲᑌᐧᐊ ᒪᒧᐧᐃ ᐊᔭᐧᐃᐣ 
ᐊᐸᑎᓯᐧᐃᑲᒥᐠ (PHU ᑲ ᐃᒋᑲᑌᐠ) ᓀᐢᑕ ᑲ ᐊᔑᒋᒋᐠ ᐃᑕᐧᐃᐣ 
ᐊᔭᐧᐃᐣ ᐊᐸᑎᓯᐧᐃᑲᒥᐧᑲ (CHC ᑲ ᐃᒋᑲᑌᑭ), ᐊᐸᑎᓯᐧᐃᑲᒥᐧᑲ 
ᑫ ᐅᒋ ᑲᒋᑎᓇᑭᐠ ᐃᓂᓂᐧᐊᐠ ᐊᔭᐧᐃᐣ ᐧᐃᒋᐃᐧᐁᐧᐃᓂᓂᐤ 
(AHAC ᑲ ᐃᒋᑲᑌᐠ), ᓀᐢᑕ ᐊᓂᐃ ᐊᑎᐟ ᑲ ᐸᐸᐃᐢᐸᓂᑭ 
ᒥᐱᑎ ᐱᒥᐃᐧᐁᑲᒥᐧᑲ᙮

ᑫᑯ ᐊᑐᐢᑫᐧᐃᓇ ᓄᒋᑕᓂᐧᐊᑭ?
• ᑲᓇᐧᐊᐸᑕᒧᐧᐃᐣ ᓀᐢᑕ ᓇᑕᐧᐃ ᑭᐢᑫᓂᑕᒧᐧᐃᐣ

• ᓇᑭᓇᒧᐧᐃ ᐊᑐᐢᑫᐧᐃᓇ

• �ᑭᐧᐁ ᐃᔑᓇᑯᑕᐧᐃᐣ ᑭᒋ ᒥᔕᐃᑲᑌᑭ ᑲ ᐱᑯᐸᓂᑭ ᒥᐱᑕ ᓀᐢᑕ 
ᑲ ᐯᐧᑲᒐᑭ

• �ᒥᑯᓀᐤ ᒪᒋᔑᑫᐧᐃᐣ ᑭᒋ ᒪᓂᐱᒋᑲᑌᑭ ᒥᐱᑕ ᓀᐢᑕ ᐱᑯ ᑲ 
ᒪᓇᑕᐠ ᐧᐃᔭᐢ

• ᔕᐧᐸᐸᒋᑲᓇ

• ᑲ ᓀᓀᑐᒋᑲᑌᐠ ᑫ ᐅᒋ ᓂᐸᓂᐧᐊᐣ

• �ᐊᑕᒥᐠ ᒥᐱᑎᐠ ᐣᑐᑯᐃᐧᐁᐧᐃᐣ ᐁᑲ ᑭᒋ ᒪᓇᑕᐠ ᓀᐢᑕ 
ᐊᑯᐃᐧᐁᒪᑲᐠ

• �ᐧᐊᐢᑲ ᒥᐱᑎᐠ ᐧᐃᔭᐢ ᐣᑐᑯᐃᐧᐁᐧᐃᐣ ᐁᑲ ᑭᒋ ᒪᓇᑕᐠ ᐊᓂᒪ 
ᐧᐃᔭᐢ ᓀᐢᑕ ᐁᑲ ᐊᑯᓯᒪᑲᐠ᙮

ᒥᐱᑎᑲᓇ ᒪᑲ ᐧᐃᓇ?
ᐊᑐᐢᑫᐧᐃᐣ ᐁ ᐧᐊᐧᐁᔑᑕᓂᐧᐊᐠ ᒥᐱᑕ, ᐊᔑᐨ ᒥᐱᑎᑲᓇ, ᐸᐢᑭ 
ᐊᐣᑕ ᐅᒋ ᑎᐸᐃᓇᑌᐤ᙮ ᑭᔭᐱᐨ ᐧᐃ ᑭᐢᑫᓂᑕᒪᓀ ᑫᐧᑲᐣ ᐊᔭᒥᐃᐠ 
ᐊᓂᑭ ᒪᒧᐧᐃ ᐊᔭᐧᐃᐣ ᑲ ᐊᑐᐢᑲᑕᑭᐠ ᐊᐣᑕ ᑭᑎᑕᐧᐃᓂᐠ᙮

ᑕᐣᑌ ᑫ ᐅᒋ ᑲᐧᑫ ᑲᒋᑎᓇᒪᐣ?
ᒥᒉᑐᔦᐠ ᑕᑭ ᐅᒋ ᑲᒋᑎᓂᑲᑌᐤ ᐊᓂᒪ ᐅᐣᑌᕆᐅ ᑭᔐᔭᐊᐧᐊᐠ 
ᒥᐱᑎ ᐱᒥᐃᐧᐁᐧᐃ ᐊᑐᐢᑫᐧᐃᐣ:

• �ᐅᒪ ᐃᐣᑐᕐᓀᐟ ontario.ca/SeniorsDental ᐊᐸᒋᑕ 
ᑭᒋ ᑭᐡᐳᓀᓯᓇᐃᑫᔨᐣ

• �ᒪᓯᓇᐧᐃᑎᑕ, ᑭᐡᐳᓀᓯᓇᐊ, ᓀᐢᑕ ᐃᔑᒋᔕᐊ ᑭ 
ᑭᐡᐳᓀᓯᓇᐃᑲᐣ

• �ᐃᑐᑌ ᒪᒧᐧᐃ ᐊᔭᐧᐃᐣ ᐊᐸᑎᓯᐧᐃᑲᒥᑯᐠ ᓀᐢᑕᐱᑯ 
CHC ᐃᑕᐧᐃᐣ ᓀᐢᑕᐱᑯ AHAC ᑭᒋ ᐣᑕᐧᐊᐸᑕᒪᐣ 
ᑭᐡᐳᓀᓯᓇᐃᑲᐣ ᓀᐢᑕ ᓇᑕᐧᐊᐸᑦ ᐊᐧᐁᓂᑲᐣ ᑫ ᐧᐃᒋᐃᐢᐠ ᐁ 
ᑭᐡᐳᓀᓯᓇᐃᑫᔦᐣ᙮

ᑫᐧᑲᐣ ᑫ ᐃᑭᐠ ᑭᔕᐢᐱᐣ ᓇᐢᑯᒥᑲᐧᐃᔭᓀ?
ᐃᐢᐱ ᐁ ᓇᐢᑯᒧᑐᒋᑲᑌᐠ ᑭ ᑭᐡᐳᓀᓯᓇᐃᑫᐧᐃᐣ, 
ᑲ ᐃᔑᒋᔕᐊᒪᑯᐧᐃᐣ ᒥᐧᐊᑎᑲᐣ ᐃᐢᐱ ᐁ ᐅᑎᓂᑲᐧᐃᔦᐣ ᐊᔑᐨ 
ᒥᐱᑎ ᐱᒥᐃᐧᐁᐧᐃ ᑌᐊᒪᐣ ᑭᐢᑭᓄᐧᐊᑕᓯᓇᐃᑲᐣ᙮ ᑭᒋ ᑭ ᐊᔭᔦᐣ 
ᐊᓂᐃ ᐧᐃᒋᐃᐧᐁᐧᐃᓇ, ᐧᐊᐸᑎᓇᐧᐁ ᐊᓇ ᑌᐊᒪᐣ ᒪᒧᐧᐃ ᐊᔭᐧᐃᐣ 
ᐊᐸᑎᓯᐧᐃᑲᒥᐠ, ᐃᑕᐧᐃᐣ ᐊᔭᐧᐃᐣ ᐊᐸᑎᓯᐧᐃᑲᒥᑯᐠ, ᓀᐢᑕᐱᑯ 
ᐊᐸᑎᓯᐧᐃᑲᒥᑯᐠ ᑫ ᐅᒋ ᑲᒋᑎᓇᑭᐠ ᐃᓂᓂᐧᐊᐠ ᐊᓂᒣᓂᐤ 
ᐊᔭᐧᐃᐣ ᐧᐃᒋᐃᐧᐁᐧᐃᓂᓂᐤ᙮

ᒣᔑᐧᑲᐣ ᐱᐳᐣ ᑲ ᐧᐃᑕᒪᑯᐧᐃᐣ ᑭᔭᐱᐨ ᐁ ᑎᐸᑫᓂᑕᑯᓯᔦᐣ 
ᑭᒋ ᐊᔭᔦᐣ ᐊᓂᒪ ᐧᐃᒋᐃᐧᐁᐧᐃᐣ, ᓀᐢᑕᐱᑯ ᑫ ᑐᑕᒪᐣ ᒥᓇ 
ᑭᒋ ᑭᐡᐳᓀᓯᓇᐃᑫᔦᐣ ᐊᐣᑕ ᐊᑐᐢᑫᐧᐃᓂᐠ ᐣᑕᐧᐁᓂᑕᐧᑲᑫ᙮

ᑭᔕᐢᐱᐣ ᐣᑕᐧᐁᓂᑕᒪᓀ ᑭᒋ ᐧᐃᒋᐃᑲᐧᐃᔭᐣ?
ᐅᑕ ᐃᔑ ᐊᔭᒥ 416-916-0204
ᐁᑲ ᑲ ᑎᐸᐃᑲᑌᐠ ᐊᔭᒥᐧᐃᐣ 1-833-207-4435
ᐁᑲ ᑲ ᐅᓯᑌᒋᐠ ᐅᒋ 1-800-855-0511

http://ontario.ca/SeniorsDental

